
Efese  Shɛɛn 2:2 Yee taɲaa wuu bi ɲaari ke koŋᴐ ke wo ɲaarigana na, na daha
munaakuuŋᴐᴐ ki wo ɲuŋᴐfᴐᴐ wu fɛni, lee munaa lemu l'a baari pyi n'a she fɛɛ pu
funyᴐ ni ge.

Macco 6:10 Ma saanra ti pa. Ma ɲidaan w'a byi ɲiŋɛ ke na, Ma na jo ba w'a byi
pyegana lemu na fugba we ni wɛ.

Luka 22:42 Na jo: "Na To Kilɛ, li bu da l'a taan ma mu, le kanhama cɛɛgbuu le
sanha lii na na. Ga nɛ wo ɲidaan ganha bu bye wɛ, fo mu wo ɲidaan."

Yohana 16:7-9 Ga lee bɛ na can n'a yu mɛ yi mu, nɛ na kari, lee l'a pᴐrᴐ yee mu,
bani nɛ bu bye nɛ ya kari wɛ, Tɛgɛvᴐᴐ wu da ba yee mu wɛ. Ga nɛ bu gari nɛ na
zhɛ wu tun ba yi mu. 8 Ga wee Tɛgɛvᴐᴐ wu ba ba, wu na ba li shɛ koŋᴐ sipyii na,
na puyɛ pu wa faanna jurumu shizhaa na, na puyɛ faanna Kilɛ wo tiimɛ pu keree
shizhaa na, na puyɛ faanna Kilɛ wo kiiri wu keree shizhaa na. 9 Puyɛ pu wa
faanna jurumu shizhaa na, bani pu ya d`a nɛ na wɛ.

2 Timote 2:10 Lee wuu na nɛ keree bɛɛri xuli nayɛ ni, Kilɛ ya sipyii piimu ɲaha bulo
ge, pee wuu na. Kᴐnhᴐ pu bɛ di ba ɲuwuuro ta Yesu Kirisa wo kariɲɛɛgɛ ki
baraga ni, p'i nᴐᴐrᴐ nixhᴐbaama bɛ ta.

ORomɛ Shɛɛn 15:20,21 Xuu wemu wu ɲɛ Kirisa mɛgɛ sanha yiri ɲa w`a_ɛ ge, nɛ
funŋᴐ bye nɛ w'a Jozaama pu yu xuu watii ni ni wee xuu we bɛ wɛ, kᴐnhᴐ watii
ganha bu shɛ da w'a wu wo labye nᴐhᴐ teŋɛ xᴐ w`a, a nɛ shɛ na wo wu pye wee
ɲuŋᴐ ni wɛ. 21 Ma na jo ba l'a ka Kilɛ Kafila wu ni kagana lemu na wɛ na: "Piimu
bi sanha wu mɛgɛ logo ɲa bada wɛ, pee na ba wu ɲa. Piimu bi sanha wu kaa
logo ɲa bada wɛ, pee na ba yi ɲaha cɛ."

Kapyegee 2:36,37 "Izirayɛli shɛɛn bɛɛri ya yaa na li cɛ na fiinŋɛ na jo Yesu wemu
yee ya kori tige na ge, Kilɛ ya wu pye Kafᴐᴐ, na wu pye Shᴐvᴐᴐ." 37 Ba p'a pee
jomᴐ pu logo wɛ,  a pu zᴐlᴐᴐ di  pu kaala xuuni.  A p'i  Pyɛɛri  ni  tudunmᴐᴐ pu
samaa yege na: "W`u cebooloo, kaa lekɛ w`ee d'a yaa na pye nimɛ wɛ?"

Heburuu 4:2 Bani Kilɛ Jozaama p'a jo w`ee mu ba p'a jo pee mu jogana lemu na
wɛ. Ga jomᴐ pe pee ya logo ge, pee ya ta yafiin bɛ ɲᴐ pu na wɛ. Bani pu logovɛɛ
ya ta pu co ni n'a daa ni wɛ.

Zheremi 24:7 - Macco 22:37 A Yesu di wu pye: " 'Ma Kafᴐᴐ Kilɛ wu taan ma mu ma
zᴐ wu bɛɛri na, ni ma munaa li bɛɛri, ni ma fungᴐngᴐ ki bɛɛri.'

Kapyegee 16:14 Cee nigin wa bye pee ni, wee bi j'e Yawutuu pu wo Kilɛ koro li ni,
wee mɛgɛ ɲɛ  Lidi.  Wu kulo mɛgɛ di  ɲɛ Tiyatiiri.  Faɲɛɛyɛ  wu bi  bɛrɛɛ,  yemu
pɛrɛmɛ ya waha ge. Wu bi Kilɛ pɛlɛ A wu ganha na we kafila we nuri, a Kafᴐᴐ di
fungᴐngᴐ fɛɛrɛ kan wu mu w'a Pᴐli kafila wu ɲaha cɛ.

Macco 13:14-16 Kilɛ tudunmᴐᴐ Ezayi ya yemu jo pu shizhaa na ge, yee ɲᴐ ya fa
na: 'Yee na ba niwegee shan, na yi logo, ga y'i wa da yi ɲaha cɛ wɛ. Yi na ba ɲ`ii
taan, na wii, ga y'i wa da yaaga bɛ ɲa wɛ. 15 Bani pii sipyii pii niwegee k'a waha.
P'a pu niwegee tᴐ, na pu ɲ`ii tᴐ. Pu funŋᴐ ya pye p'i ɲa pu ɲ`ii ki ni wɛ, p'i logo
pu niwegee ki ni wɛ, p'i yi ɲaha cɛ pu fungᴐnyᴐ yi na wɛ. Lee funŋᴐ ni pu da ba
nɛ mu, kᴐnhᴐ nɛ pu cuuŋᴐ wɛ.' 16 Ga yee kunni, yee ɲɛ duba nagoo, bani yee



ɲ`ii ki wa ɲaa, yi niwegee k'i nuri.
Ezayi 6:9,10 - Kapyegee 28:27 Bani pii sipyii pii niwegee k'a waha. P'a pu niwegee

tᴐ, na pu ɲ`ii tᴐ. Pu funŋᴐ ya pye p'i ɲa pu ɲ`ii ki ni wɛ, p'i logo pu niwegee ki ni
wɛ, p'i yi ɲaha cɛ pu fungᴐnyᴐ yi na wɛ. Lee funŋᴐ ni pu da ba nɛ mu, kᴐnhᴐ nɛ
pu cuuŋᴐ wɛ'."

Marika 4:11,12 A wu pu pye: "Yee ya Kilɛ saanra niŋmᴐhᴐrᴐ ti cɛmɛ pu bɛɛri ta. Ga
sipyii pu samaa kunni, ti keree ki bɛɛri w'a yu pu mu taleŋɛɛ ni, 12 kᴐnhᴐ: 'P'i j'a
wii xuuni, ga p'i ganha bu yaaga ɲa wɛ. P'i j'a niwegee shan xuuni, ga p'i ganha
bu yi ɲaha cɛ wɛ. Lee kaa bɛ wɛ, pu na guri ba Kilɛ mu, w'a pu jurumu wu yafa
pu mu."'

Yohana 12:39,40 Lemu bɛ l'a bi pu pye pu bi da ga j'a d`a Yesu na sanha wɛ ge,
lee li  wa mɛ na jo  Kilɛ  tudunmᴐᴐ Ezayi  ya jo  sanha na: 40 "Kilɛ ya  pu pye
fyɛnmɛɛ na pu fungᴐnyᴐ tᴐ,  kᴐnhᴐ pu ɲ`ii  ki  ganha ba ɲaa wɛ,  pu fungᴐnyᴐ
ganha bu yi cɛ wɛ. Lee funŋᴐ ni pu da ba nɛ mu, kᴐnhᴐ nɛ pu cuuŋᴐ wɛ."

ORomɛ Shɛɛn 11:7,8 Y'i wa dii wɛ? Lemu Izirayɛli shɛɛn ya zhaa ge, pu ya lee ta
wɛ. Ga Kilɛ ya piimu ɲaha bulo ge, pee yɛ p'a lee ta. A sipyii pu samaa niwegee
di waha. 8 Ma na jo ba l'a ka kagana lemu na Kilɛ Kafila wu ni wɛ na: "Kilɛ ya pu
zᴐlᴐᴐ fungᴐnyᴐ tᴐ; w'a fanfanga pari pu ɲ`ii na na pu niwegee tᴐ fo na pa nᴐ
niɲaa na."

2 Tesaloniki Shɛɛn 2:10,11 Wu na ba kakuuŋᴐᴐ tuuyo bɛɛri pyi, kᴐnhᴐ sipyii piimu
na ba gyɛɛgi ge, wu pee piinŋɛ. Pee sipyii pu na ba gyɛɛgi, bani can wemu wu bi
yaa wu pu shᴐ ge, pu ya sᴐᴐ wee na wɛ, wu kaa bɛ di ya nᴐhᴐ taan pu mu wɛ.
11 Lee wuu na Kilɛ ya te sipyii faanna faanna sefɛɛrɛ te yaha pa, tee di ba pu
piinŋɛ, kᴐnhᴐ p'i d`a kafinɛyɛ yi na.

Macco  13:18-23  "Ayiwa,  yi  niwegee  shan  ni  nuguro  ti  wo  talenɛ  li  kᴐri  wu  ni.
19Piimu p'a fugba saanra ti jomᴐ pu nuri, p'i ya pu ɲaha cɛ_ɛ ge, pee ɲɛ ba koo
ɲᴐ nuguro ɲɛ wɛ. Shitaanni na ba pee jomᴐ pe wolo pu funyᴐ ni. 20Faaga wo
nuguro ti ɲɛ piimu ge, pee na jomᴐ pu logo, na pu co tᴐvuyo na ni fundanga ni.
21 Ga nire di ɲɛ pu na wɛ, p'a bye pu da mᴐ lee ni wɛ. Cᴐnrᴐmᴐ bu wa ta, kelee
sipyii  bu daha wu fɛni  na gana pee jomᴐ pe wuu na,  wu ɲuŋᴐ na wakaraa
kyɛɛgi. 22 Xhuyo niŋɛ wo nuguro ti ɲɛ piimu ge, pee na jomᴐ pu logo, ga ke
koŋᴐ ke wo funzhakeree ni naafuu la piinŋɛ na pu cᴐnri fo pu da nagoo pye wɛ.
23 Ɲijeŋɛ wo nuguro ti ɲɛ piimu ge, pee na pe jomᴐ pe logo, na pu ɲaha cɛ. P'a
nagoo niɲɛhɛmɛɛ pye. Pile la ma pyaa xhuu nigin (100) pye, la ma kɛlɛɛ gbaara
(60) pye, la ma kɛlɛɛ taanri (30) pye."

2 Korɛnte Shɛɛn 3:15,16 Ali niɲaa we bɛ ni, pu ba Musa wo sɛmɛ wa kalaa tuun
bɛɛri ni, p'a bye kanna f`aŋa k'a buri pu fungᴐnyᴐ yi na, xuu wemu p'a galaa ge,
pu da ga wu ɲaha cɛ wɛ. 16 Ga wemu bu sᴐᴐ na wuyɛ kan Kafᴐᴐ mu, kee f`aŋa
ke na laha weefᴐᴐ wo fungᴐngᴐ ki na.

Oze 11:3-7 - Macco 11:28-30 Y'a ma na mu, yee piimu bɛɛri p'a kanha, tuguro di
ɲɛ yi ɲuyᴐ ni ge; nɛ na ŋmᴐnᴐ kan yi mu. 29 Yi na wo zhu wu taha yi katiye ni, y'i
yere nɛ di da yi kalaa, yi zᴐlᴐᴐ pu na tifahama ta. Bani nɛ ɲuŋᴐ k'a peŋi, nɛ luu
bɛ d'a taan. 30 Nɛ wo zhu wu ya dugo wɛ, fanha bɛ di ɲɛ nɛ wo tuguro ti ni wɛ."

Kapyegee 26:18 N'a da ba ma tun pu mu ma pu ɲ`ii mugi. Ma pu yeege nibiige ni



ma pa kpɛɛngɛ na. Ma pu yeege Shitaanni wo fanha ki ni ma pa Kilɛ mu, kᴐnhᴐ
p'i d`a na na, pu jurumu wu yafa pu mu. Kilɛ ya piimu pye fɛɛfɛɛ ge, pu bɛ di
tajege ta pee tɛ ni.' "

2 Timote 2:24-26 Na ta Kafᴐᴐ wo kapyebye di ya yaa w'a yogo kᴐᴐn wɛ. W'a yaa
wu pye sipyisaama sipyii pu bɛɛri mu. W'i da wu na j'a sipyii kalaa, wu bye ni
loxulo ni. 25 Piimu p'a wu jomᴐ pu kaala ge, w'a yaa w'a peefɛɛ yɛri ni lotaan ni,
wu da pu leni kozaana ni. Bani la wa la ni Kilɛ na j'a daajeŋɛ pye k'a j'e pu ni,
kᴐnhᴐ pu bɛ di ɲɛri, p'i can wu cɛ. 26 Lee funŋᴐ ni p'a puyɛ ta, na shᴐ Shitaanni
wo tifuugo ki na; bani Shitaanni w'a pee sipyii pii co wu wo tifuugo na, kᴐnhᴐ pu
da wu ɲidaan pyi.

Kashɛɛ 3:17-19 Mu ya jo na yara fᴐᴐ mu ɲɛ, na mu ya naafuu ta, na mu mago ɲɛ
wa yaaga na wɛ, na ta mu bi yaa na li cɛ na kanhama fᴐᴐ mu ɲɛ, ni ɲaa fᴐᴐ, ni la
baa fᴐᴐ, ni fyɛn. Mu bi yaa na li cɛ na ma ceepile wo wu ɲɛ. 18 Lee wuu na nɛ
mu yɛri jo ma sanni yɛ pyaa shᴐ nɛ mu, kᴐnhᴐ m'a bye lafᴐᴐ. M'a favige shᴐ,
kᴐnhᴐ  m'a  f`aŋa  ta  le,  ma ceepile  wo  ganha ba ɲaa l'a  ma shiige wɛ.  M'a
ɲɛyaŋaa shii shᴐ m'a pee fara ma ɲ`ii na, kᴐnhᴐ ma da ɲaa. 19 Piimu kaa l'a dan
nɛ ni ge, pee na nɛ dinni, na pu kuuni bɛ. Ayiwa, ma zᴐ wu bɛɛri kan daburajɛ jo
mu.

2 Korɛnte Shɛɛn 7:10 Bani zᴐ mɛsuu lemu ya sipya taa na saha ni Kilɛ yɛ pyaa wo
ɲidaan wu ni ge, lee ma sipya pye m'a ma torogana li faa, na ɲuwuuro ta. Lee
zᴐ mɛsuu le tuugo ya sipyii pyi pu na daajeŋɛ yu Kilɛ ɲaha t`aan. Ga koŋᴐ ya zᴐ
mɛsuu lemu nᴐni sipya na ge, lee l'a ma ni xu ni.

1 Saannaa 18:37 - Kilɛ turned heart back to Kilɛ 2  Korɛnte  Shɛɛn  4:4
Pu da ga d`a wɛ,  bani  Shitaanni  wemu ke koŋᴐ ke ya  bɛlɛ ge,  wee w'a  pu
fungᴐnyᴐ ɲɛri buri, kᴐnhᴐ kpɛɛngɛ ki ganha ba ɲ'i pu mu wɛ. Kirisa wemu wu ɲɛ
Kilɛ wo jaa wu ge, wu nᴐᴐrᴐ wu wo Jozaama pu p'a kee kpɛɛngɛ ki yeege.

Luka 8:11-15 "Lee talenɛ li kᴐri we: Nuguzhi we, wee ɲɛ Kilɛ jomᴐ. 12 Pii ɲɛ ba koo
ɲᴐ ɲɛ wɛ, ba pee ya pe jomᴐ pe logo wɛ, Shitaanni na ba pu wolo pu funyᴐ ni,
kᴐnhᴐ pu ganha d`a, p'i shᴐ wɛ. 13 Faaga wuu pu ɲɛ piimu p'a jomᴐ pu logo, na
pu co ni fundanga ni ge. Ga nire di ɲɛ pu na wɛ, p'a d`a yɛ jɛɛrɛ yɛ funŋᴐ ni.
Nᴐwuuro bu pu ta p'a n'a daa wu yaha. 14 Xhuyo niŋɛ wuu pu ɲɛ piimu ge, pee
na pe jomᴐ pe logo. Ga ke koŋᴐ ke wo funzhakeree, ni naafuu keree, ni xᴐnhᴐrᴐ
keree, na pu cᴐnri, fo pu da lɛ wɛ. 15 Ɲijeŋɛ wuu pu ɲɛ piimu ge, pee na pe jomᴐ
pe logo, na pu co see na ni zᴐsaama ni, na gori yaha pee jomᴐ pe na, fo na
nagoo pye.

Kapyegee 15:11 Dagana lemu na yee ya d`a na yee ya shᴐ Kafᴐᴐ Yesu wo niimɛ
wu gbᴐᴐrᴐ ni ge, mu li wa pii bɛ shizhaa na."

ORomɛ Shɛɛn 8:13 Bani yi ba ɲaari na sahaŋi ni yiyɛ pyaa ɲidaan ni y'a da ba xhu.
Ga yee bu yi kapyegee niguuŋᴐᴐ ki ɲa na ki yaha fɛɛfɛɛ Kilɛ Munaa gbᴐᴐrᴐ ni,
yee na ba ɲ`ii sicuumᴐ ta.

